
LAGUNTZA DEIALDIA,UPV/EHUko DOKTOREGO IKASKETETAN 

MATRIKULATUTA EGON ETA PRESTAKUNTZA BIDEAN ARI DIREN 

LATINOAMERIKAKO IKERTZAILEEK UPV/EHUn EGIN BEHARREKO 

EGONALDIA ERRAZTEKOA (2021). 

OINARRIAK 

1. LEGE BABESA 

Euskal Unibertsitate Sistemari buruzko otsailaren 25eko 3/2004 Legeak 38.3 

artikuluan dioenez, unibertsitateek beka, kreditu eta ikasketetarako 

laguntzak emateko beren sistema garatu ahal izango dute. 

Bestalde, UPV/EHUren Estatutuen 81. artikuluak xedatzen duenez, UPV/EHUk 

lankidetza programak bultzatuko ditu egoera larriagoetan dauden herrialde 

eta herrietako ikasleek Euskal Herriko Unibertsitatean ikasteko aukera izan 

dezaten eta herrialde horiei aurrera egiten eta hobetzen laguntzeko, betiere 

lankidetza esparruaren barruan eginda. 

 

2.- DEIALDIAREN HELBURUA 

Deialdi honen helburua da UPV/EHUko doktorego programetan 

matrikulatuta egon eta prestakuntza bidean ari diren Latinoamerikako 

ikertzaileen mugikortasuna erraztea, hau da, laguntza eskatzean bizitokia 

Latinoamerikako herrialde batean duten ikasleena. Izan ere, ikasle horiek 

UPV/EHUra etorrita, erraztu egingo da tesi zuzendarien eta doktoregaien 

arteko harremana eta, ondorioz, doktoregaiek doktorego tesia eta haren 

defentsa egitea amaituko dutela bermatzeko. 

 

3. DIRU LAGUNTZEN EZAUGARRIAK: 

Deialdi hau aurrera eramateko ezinbesteko baldintza izango da helburu 

honetarako aurrekontu kreditu nahikoa izatea. 

Laguntzak lehia arauen bidez emango dira, eta egonaldiak eta bidaiak 

eragindako gastuak ordaintzeko erabiliko dira, prestakuntza aldi hauetako 

batean sortutakoak: 

1.- Doktorego programan matrikula egin eta tesiko zuzendaria esleitu 

ondoren. 

2.- Doktorego tesia defendatu aurretik. 

Deialdi honen bidez gehienez ere hiru hilabeteko egonaldia ordainduko da, 

betiere, urte naturalaren barruan egindakoa bada (2021eko urtarrilaren 1etik 

abenduaren 31era). 

Bidaiarako laguntzaren zenbatekoa fakturan zehaztutakoa izango da, eta, 

gehienez ere 900,00€ (BEDERATZIEHUN EURO); egonaldirako, gehienez ere 

30,00€ eguneko (HOGEITA HAMAR EURO). 

 

4. ESKATZAILEEK BETE BEHARREKO BALDINTZAK 

Eskari egileek ondoko baldintzak bete behar dituzte eskariak egiteko epearen 

barruan: 

a) Doktorego programa batean matrikula ordainduta izatea eta tesiko 

zuzendaria esleituta. 

b) Bizitokia Latinoamerikako herrialde batean izatea. 

 

5. ESKAERAK AURKEZTEA 

5.1.- Eskaerak aurkezteko epea: 2021eko otsailaren 24tik martxoaren 31a 

bitartean. 

5.2.- Aurkezteko modua: On line. 

Eskaerak on line egingo dira, horretarako, web orri honetako formularioa 
bete behar duzu: 

https://www.ehu.eus/eu/web/estudiosdeposgrado-graduondokoikasketak/latinoamerika-2021 

 

5.3.- Dokumentuak. 

Ereduaren araberako eskaera orria 

1. Tesi zuzendariaren baimena eta tesia egingo den saileko edo 

institutuko zuzendariaren baimena; baita tesi zuzendariaren txostena 

egin beharreko egonaldiari buruzkoa eta egonaldietarako 

aurreikusitako datak onartzeari buruzkoa ere (1. dokumentua). 

2. Nortasun txartelaren fotokopia. 

3. Bizitokia egiaztatzeko agiria, 4. atalean zehaztutakoaren 

ondorioetarako. 

4. Doktoregorako sarbidea eman duen espediente akademikoaren 

fotokopia. Ez dago hori aurkeztu beharrik baldin eta titulazioaren 

ikasketak UPV/EHUn 1988. urtea baino beranduago egin badira. 

5. Ikerketa planaren fotokopia 

6. Argitalpenak, hitzaldiak, ikerketarako egonaldiak eta abar, guztiak 

ikerketa planaren babespean egindakoak. 

7. Ikerketa planetik aparte egindako beste argitalpen batzuk. 

8. Egonaldirako lan plana (gehienez ere bi orrialde). 

Eskaerak ez baditu betetzen bete beharreko baldintzak, interesatuari 

eskatuko zaio hamar eguneko epean akatsa zuzentzeko edo beharrezko 

dokumentuak aurkezteko; halakorik egin ezean, eskaera bertan behera utzi 

duela ulertuko da (39/2015 Legea, 68. art.). 

 

6. JAKINARAZPENAK ETA ARGITARA EMATEA: 

Deialdiari buruzko agiriak (1-6 dokumentuak) eta informazio guztia, bai eta 

izangaiei egin beharreko jakinarazpenak ere, honako web gunean 

argitaratuko dira: 

https://www.ehu.eus/eu/web/estudiosdeposgrado-graduondokoikasketak/latinoamerika-2021 

Hala ere, eskaria egiterakoan helbide elektronikoa adierazi beharko da 

laguntza eskatzeko inprimakian, banakako jakinarazpenak bertara 

igortzeko.Posta elektroniko horretan jakinaraziko da, besteak beste, eskariak 

zuzentzeko epea, 5. atalean adierazitako nahitaezko agiriren falta denean. 

 

7.- ESKAEREN BALORAZIOA ETA LAGUNTZAK EMATEKO ERABAKI 

PROPOSAMENA 

7.1.- Eskariak irizpide hauen arabera baloratuko dira: 

a) Espediente akademikoa, argitalpenak, hitzaldiak, ikerketarako 

egonaldiak eta abar(55 puntu). 

b) Ikerketa plana (15 puntu) 

c) Lan plana (20 puntu): 

d) Zuzendariaren txostena (10 puntu). 

7.2.- Doktorego Eskolak baloratuko ditu eskariak, eta laguntza emateko edo 

ukatzeko txostena egingo du. 

Txosten hori oinarri hartuta, UPV/EHUko Graduondoko Batzordeak laguntzak 

emateko erabaki proposamena egingo du. 

8.- ERABAKIA 

Laguntzak Graduondokoaren eta Etengabeko Prestakuntzaren arloko 

errektoreordearen erabakiaren bitartez esleituko dira, Graduondoko 

Batzordearen proposamenari jarraituz, Euskal Herriko Unibertsitateko 

errektorearen 2021eko urtarrilaren 28ko Erabakian (gobernu taldearen 

egitura eta funtzionamendu arloak zehazteko, eta eskumenak 

eskuordetzekoan) ezarritakoari jarraiki (lehenengo artikulua, 1.3 atala). 

Graduondokoaren eta  Etengabeko Prestakuntzaren arloko errektoreordeak 

ebatziko du deialdia eta jakitera emango du eskariak aurkezteko epea 

amaitzen denetik bi hilabeteko epearen barruan, deialdi honetako 6. atalean 

aipatzen den unibertsitateko web orriaren bidez. 

Erabakia behin betikoa izango da. 

Errekurtso hauek jar daitezke errektoreordearen erabakiaren kontra: 

Nahi izanez gero, berraztertzeko errekurtsoa aurkez dakioke UPV/EHUko 

errektoreari hilabeteko epean, erabakiaren jakinarazpena jaso eta 

biharamunetik aurrera hasita (urriaren 1eko 39/2015 Legeko 123. artikulua); 

errekurtsoa jarri eta hilabeteko epean erabaki adierazirik jaso ezean, 

errekurtsoa isiltasun negatiboagatik ezetsi dela ulertuko da. 

a) Zuzenean, administrazioarekiko auzi errekurtsoa Bilboko 

Administrazio Auzietako Epaitegietan bi hilabeteko epean, erabaki 

honen jakinarazpena jaso eta biharamunetik kontatzen hasita, hori 

guztia abenduaren 21eko Lege Organikoaren 6.4 artikuluan eta 

Administrazio Auzietako Jurisdikzioa arautzen duen 1998ko uztailaren 

13ko Legearen 8.3 eta 14.1 artikuluetan (lehenengo irizpidean) 

adierazitakoarekin bat etorrita. 

 

9.- ONURADUNEN ARAUBIDEA 

9.1.- Laguntzarik esleitzeak ez dakar ezelako kontratu harremanik 

onuradunaren eta UPV/EHUren artean. 

9.2. Laguntza izateak ez du eskubiderik emango unibertsitate ikasketa 

ofizialetako edo berezko tituluetako prezio publikoak ez ordaintzeko. 

9.3. Laguntza hauen onuradunek unibertsitateko zerbitzu orokorrak eta eurak 

hartuko dituen ikertaldearen azpiegiturak eta materiala erabili ahal izango 

dituzte.Era berean, eskubidea izango dute beren ikertaldeak diharduen 

sailaren eta  ikastegiaren ikerketa baliabideak erabiltzeko, horretarako 

zehazten diren baldintzetan. 

9.4.- UPV/EHUn dauden aldian, laguntzaren onuradunek eskola aseguruaren 

babesa izango dute 28 urtetik beherakoak badira, eta, edozelan ere, 

istripuetarako "Seguro EHU Ikasle Asegurua". 

9.5. Onuraduna arduraldi osoz ariko da lan planean zehaztutako zereginak 

betetzen. Tesi zuzendariak gainbegiratuko ditu zeregin horiek. 

9.6.- Laguntza honen bidez ordaindutako gasturen bat beste erakunderen 

batek, publikoak edo pribatuak, ordaindu badu, laguntzari kenduko zaio 

kopuru hori. 

 

10. BATERAEZINTASUNAK 

Laguntza hau bateraezina da beste hauekin: 

a)Doktorego tesia tutorekidetzan egiteko xedez, prestakuntza bidean dauden 

UPV/EHUko ikertzaileek atzerriko unibertsitateetan egin beharreko 

egonaldirako eta atzerriko unibertsitateetatik etorri eta prestakuntza bidean 

dauden ikertzaileek UPV/EHUn egin beharreko egonaldirako laguntzarekin. 

b) Ordu arduraldirik dakarren beste edozein laguntza edo bekarekin. 

c) Deialdi honetako gastu berak ordaintzen dituen beste edozein laguntza edo 

bekarekin. 

 

11. LAGUNTZA JUSTIFIKATZEA ETA ORDAINTZEA 

UPV/EHUra heltzean, onuraduna ondoko helbidera joan beharko da, eta agiri 

hauek aurkeztu beharko ditu: 

MASTER ETA DOKTOREGO ATALA 

II. IKASGELATEGIA 

UNIBERTSITATE CAMPUSA 

48940 – LEIOA (BIZKAIA) 

a) UPV/EHUra etortzeko egindako bidaiaren fakturak eta bidaia txartelak 

(jatorrizkoak). 

b) Zinpeko aitorpena, beka jasotzeko bateraezintasunik ez daukala ziurtatzen 

duena (2.dokumentua), behar bezala beteta eta sinatuta. 

c) Onuradunaren aitorpena, laguntza eta deialdian xedatutako baldintzak eta 

betebeharrak onartzen dituela ziurtatzen duena (3.dokumentua), behar 

bezala beteta eta sinatuta. 

d) Banku datuak: diru sarrera egiteko erakundea, sukurtsala eta kontu 

zenbakia, bai eta BIC/SWIFF zenbakia ere (4. dokumentua), behar bezala 

beteta eta sinatuta. 

e) Osasun laguntzarako asegurua, interesdunek egonaldirako kontratuta. 

Bankuko kontuaren titularra izateko egiaztagiria erantsi beharko da, 

Adibidez: 

 Banku kontuko lehen orriaren fotokopia, kontu zenbakia eta titularra 

agertuta. 

 Online dokumentua, kontuaren titulartasuna jasota. 

Onuradunak aipatutako agiriak behin aurkeztuta, laguntza ordainduko zaio 

ordainketa bakarrean. 

 

12. ONURADUN IZAERA GALTZEA 

Honakoak dira onuradun izaera galtzeko arrazoiak: 

a) Uko egitea (5. dokumentua). 

b) Laguntza ezeztatzea, eginbeharrak ez betetzeagatik, edo laguntza 

ematerakoan aintzat hartu ziren baldintzak aldatzeagatik.Bidaia ez 

bada urte naturalaren barruan egin (2021eko urtarrilaren 1etik 

abenduaren 31ra bitartean), onuradunak laguntzarako eskubide 

guztiak galduko ditu. 

c) Bat-batean sortutako bateraezintasuna. 

Onuraduna b) edo c) egoeran izanez gero, espedientea izapidetuko da. Harekin 

bat, interesatua adituko da, 39/2015 Legeak, urriaren 1ekoak, Administrazio 

Publikoen Administrazio Prozedura Erkidearenak, xedatutakoarekin bat. 

13. ARAUBIDE JURIDIKOA 

Deialdi honetako oinarrietan aurreikusita ez dagoen guztian, aplikatuko dira 

Doktoregoko Ikasketak Kudeatzeko indarreko arauak eta Euskal Autonomia 

Erkidegoko Ogasun Nagusiaren Antolarauei buruzko Legearen Testu Bategina 

onartzen duen azaroaren 11ko 1/1997 Legegintza Dekretua eta abenduaren 

17ko 698/1991 Dekretua, subentzioei buruzko azaroaren 18ko 38/2003 lege 

orokorra eta urriaren 1eko 39/2015 Legea. 

14. DEIALDI HONEN AURKAKO ERREKURTSOA 

Deialdi honen kontra aukerako berraztertze errekurtsoa aurkeztu ahalko zaio 

errektoreari, hilabeteko epean, deialdia 6 atalean aipatutako web orrian 

argitaratu eta hurrengo egunetik aurrera kontatzen hasita; bestela, zuzenean 

jarri ahal izango da administrazioarekiko auzi-errekurtsoa, 

administrazioarekiko auzietarako jurisdikzioan, bi hilabeteko epean, 

esandako egun beretik kontatzen hasita. 

 

Leioa,2021eko otsailaren 21a 


